
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2021  ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն

	N 01/8-3/9646-2022

	Նկատի ունենալով, որ հանձնարարականով նշված չէ ՀՀ կառավարության պահուստային ֆոնդից գումարի հատկացման մասին, առաջարկում ենք հարցը կարգավորել ոլորտային առաջնահերթությունների վերանայման և ըստ այդմ՝ ՀՀ կրթության, գիտության, մշակույթի և սպորտի նախարարությանը ՀՀ 2022 թվականի պետական բյուջեով նախատեսված ընդհանուր հատկացումների շրջանակներում վերաբաշխումներ իրականացնելու միջոցով:	
	
	Չի Ընդունվել:
[bookmark: _GoBack]ՀՀ կրթության, գիտության, մշակույթի և սպորտի նախարարությանը ՀՀ 2022 թվականի պետական բյուջեով նախատեսված ընդհանուր հատկացումների շրջանակներում առաջարկվող վերաբաշխումներ հնարավոր չի իրականացնել, քանի որ առաջին կիսամյակում ծրագրերում բավարար տնտեսումներ կամ մնացորդներ առկա չեն։	

	Միաժամանակ, նկատի ունենալով, որ օլիմպիական խաղերը կայանալու են 2024 թվականին և, հաշվի առնելով 2021 թվականի օլիմպիական խաղերի նախապատրաստման նպատակով նմանատիպ միջոցառման նախատեսման տևողությունը, անհասկանալի է 2022 թվականից նշված նպատակով ծախսերի նախատեսումը (հարկ է նշել, որ ՀՀ 2023-2025թթ. ՄԺԾԾ հայտով վերը նշված միջոցառումը չի ներկայացվել):
	
	Չի Ընդունվել:
Վերջին ամառային օլիմպիական խաղերը տեղափոխվել են 2020 թվականից 2021 թվական, և մինչև հաջորդ խաղերը մարզիկները հնարավորություն ունեն նախապատրաստվելու ընդհամենը 3 տարի, ուստի մարզիկները ստիպված են ավելի ինտենսիվ և ծանրաբեռնված նախապատրաստվել բարձր արդյունքներ ցուցաբերելու համար և սպորտային նպաստի հատկացումը կնպաստի ՀՀ հավաքականների մարզիկների վարկանիշային  մրցաշարերին,  Աշխարհի, Եվրոպայի առաջնություններին, ամառային օլիմպիական խաղերին լավագույն մարզավիճակով հանդես գալու, բարձր արդյունքներ նվաճելու ու մրցանակային տեղեր գրավելու համար:

	Բացի այդ, անհրաժեշտ է ներկայացնել նպաստի հատկացման չափորոշիչները, գումարի չափի վերաբերյալ հիմնավորումները:
	
	Չի Ընդունվել:
«Փարիզ 2024» օլիմպիական խաղերին նախապատրաստվելու  և  վարկանիշային  մրցաշարերին մասնակցելու նպատակով օլիմպիական խաղերի, աշխարհի և Եվրոպայի առաջնությունների հաղթողներին և մրցանակակիրներին, Օլիմպիական  խաղերի, աշխարհի  առաջնությունների 4-8-րդ տեղերը զբաղեցրած մարզիկներին, ինչպես նաև օլիմպիական խաղերի ծրագրում ընդգրկված մարզաձևերի Հայաստանի Հանրապետության հավաքական թիմերի մարզիչներին ու բժիշկներին (մերսող) նախատեսվող սպորտային նպաստների չափերը համադրելի է 2020 և 2021 թթ․ հատկացված գումարների հետ (պակասել են)։ Սպորտային նպաստը տրամադրելու կարգը և բաշխման ցանկը կհաստատվի ՀՀ կրթության, գիտության, մշակույթի և սպորտի նախարարի հրամաններով, սույն ՀՀ կառավարության որոշման նախագիծը հաստատվելուց և որոշումը ուժի մեջ մտնելուց հետո։

	Այնուամենայնիվ՝ Նախագիծն այս խմբագրությամբ ՀՀ կառավարության կողմից հավանության արժանանալու պարագայում, առաջարկում ենք Նախագծի վերնագրում «կատարելու» բառից հետո ավելացնել «և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու» բառերը:
	
	Ընդունվել է:
Կատարվել է անհրաժեշտ փոփոխություն։





